
Тезис 
	Тема работы «Кыыс –кэрэни түстээччи». Целью является изучение творчества народного писателя И.М.Гоголева. Применен метод анализа литературного произведения. Анализировав стихотворения поэта о якутской девушке, сделали образ девушки, которая является вдохновителем прекрасного.

Кыыс-кэрэни түстээччи.
                                                    «Кэрэ диэн олох».
(Н.Г.Чернышевскай).
   	Кэрэ - киһи үөрэ көрүөн, санаата көтө5үллүөн курдук үчүгэй, үчүгэйтэн үчүгэй.
  	 Сахалар  кыыс о5ону сибэккигэ холууллар. Кыыһы кэрэни түстээччи диэн ааттыыллар. Былыр- былыргаттан саха кыыс о5о дьону үөрдэр- көтүтэр, тапталы төрөтөр. Кыыс- айыл5а барахсан күндү кэрэ о5ото. Кыыска айыл5а туох баар сырдыгын, үчүгэйин бэлэхтээбит. Кыыс олоххо у5араабат тапталы, кырдьыбат сүрэх тигинэччи тэбиитин, дьоңңо бэйэтин анардас кэрэ дьүһүнүнэн, майгытынан тиэрдэр. Кыыс о5о бу дойдуга бэйэтин аналын толоро, кэрэ5э угуйтарыыны, үтүөнү түстээһини илдьэ сылдьаары күн сирин үрдүгэр төрүүр.
  	 Саха литературатыгар кыыс кэрэтин элбэх суруйааччы айымньытыгар ойуулуур. Кыыс обраһын А.И.Софронов - Алампа, А.Е.Кулаковскай-Өксөкүлээх Өлөксөй, Моисей Ефимов айымньыларыгар көрүөххэ сөп.
  	 Саха сирин биллэр суруйааччыта, биир дойдулаахпыт Иван Михайлович Гоголев- Кындыл кыыс о5о5о аналлаах айымньылардаах. Бу айымньыларыгар кини кыыс о5о олоххо аналын, дьулуурун, сиэрэ-майгыта ырааһын, дьүһүнүнэн үчүгэйин, эйэни олохтооччутун , билиигэ тардыһыылаах буолуохтаа5ын түмэн көрдөрбүт. Ол иһин кини хоһоонноругар биһиги кыыһы кэрэни түстээчи курдук ылынабыт. 
     «Күн сирин кэрэтин барытын,
      Таптыа5ын ба5арар сүрэ5им- 
      Таптыыбын кыыс иэйбит ырыатын, 
      О5онньор муударай мичээрин.»
   Бу «Таптыыбын» хоһооңңо суруйааччы кыыс кэрэтин ойуулуур. Кыыс кэрэ буолуохтаа5а кыыс сиэрин курдук көстөр. Кини кэрэни кыыс иэйбит ырыатын кытары сибээстиир. Кыыс кэрэтин дьон сэргиирэ, таптыыра көстөр,кини кэрэ буолуута ити хоһооннуун сөп түбэһэр. Кэрэ5э таптал, кыыс кэрэ буолуута ыал буолар аналын кытта биир эбит.
     «Ийэлэр баалларын тухары,
      Бааллар бу сиргэ биһиктэр.
      Түүн күнүс биһини кытары,
      Биир тэңңэ хаамсаллар сүрэхтэр». 
   Бу «Ийэлэр уонна биһиктэр» айымньытыгар кыыс олоххо анала таайтарыллар. Ханнык ба5арар кыыс бу сиргэ төрөөбүт анала- ийэ буолуу. Орто дойдуга этитиллэн кэлбит киһи дьолго этитиллэн төрүүр. Кыыс дьоло- ийэ буолуу. Дьол ол аата ыраас, кэрэ таптал. Кыыс о5о сылаас хоонньулаах  холоонноох хотун до5ор буолар.
      	«Въетнам килбик кыыһа
        Аатың кимин билбэппин, 
        Тэңнииллэрэ буолуо кыыһар
        Тэтэркэй маакка имңин».
  	 Бу «Въетнам кыыһа» хоһоонугар кыыс дьоңңо сабыдыала тэнитиллибит. Кыыс кистэлэң буолуохтаах. Киниэхэ дьон то5о дьулуһарый? Кыыс алгыһы илдьэ сылдьар, былыргылар этэллэринэн дьолу илдьэ сылдьар. Кэрэ кыыска дьон тардыһар, киниэхэ дьулуһар. Кини оло5у туругутар күүһэ итиннэ сытар.
   	Кыыс о5о манан сиэттэрэн өссө өйдөөх буолуохтаах. Кыыс өйө диэн түмүк кэмнэргэ сөпөөх санааны этэн уол о5о5о өй угара буолар. Кыыс итинник тыллаах буолан бэйэтин бар5атын оңостор. Кыыс о5о өйүн туһаайыыта- мэлдьи эйэни олохтуу сатыахтаах эбит. Бардам, дохсун быһыыны-майгыны өйүн күүһунэн кыайыахтаах. Онон быстах санааны уһун санаа5а киллэрии кини биир сүрүн олоххо анала. Кыыс о5о дьүһүнүнэн эрэ кэрэ буолбакка, быһыытынан-майгытынан эмиэ кэрэ буолуохтаах . кыыс эйэ5эс, амарах буолуохтаах. Кини олох саамай төрдүгэр баар. Кини бэйэтин дьиэтин уотун сөптөөх туругун олохтуохтаах. Дьиэ- уот сөптөөх туруга диэн үтүө, кэрэ уонна кырдьык. Дьиэ- уот итиннэ эрэ тирэнэн баар. Кыыс бэйэтин майгытынан бу туругу хааччыйаркыахтаах буолуохтаах. Кыыс сырдыкка тардыһыыта киниэхэ күүс-уох буолар. Кыыс о5о доруобай буолуохтаах. Бу ирдэбил былыргыттан төрүт суолталаах этэ. Былыр сахалар ханнык ба5арар ыарыыны абааһы сабыдыалын быһыытынан аа5аллара. Айыы киһитэ абааһыны мэлдьи бэйэтиттэн тэйитиэхтээх, ол аата өй-санаа да5аны, эт-сиин да5аны өттүнэн чэгиэн- чэбдик буолуохтаах.
      «Таңара кийиитэ сибэкки
       Таалар киэң сыһыыны киэргэтэ,
       Талаһа тура5ын күн диэки
       Тапталы күүтэ5ин күннэтэ».
                            (Таңара кийиитэ).
   	Кыыс сиэр- майгы өттүнэн ырааһа бэлиэтэнэр. Кини мэлдьи бэйэтиттэн быста5ы тэйитэр, мөкүнү үүрэр, ол иһин кини аттыгар кэлбит дьон айыы майгыланар. Бу ураты эмиэ туспа биир кэрэ көстүү  курдук  өйдуөхпүтүн   сөп. «Таңара кийиитигэр » кыыс бар5ата, алгыһы илдьэ сылдьыыта , норуот кыыс туһун бигэргэтэр кэс  тыллар түмүллүбүттэр. 
	Мантан сиэттэрэн эттэххэ , кыыс бар5атын  оңоруохха сөп:
· Кыыс – дьүһүнүнэн кэрэ буолуохтаах.
· Доруобай чөл оло5у тутуһуохтаах.
· Майгытынан кэрэ буолуохтаах.
· Кыыс үөрэххэ билиигэ-көрүүгэ  тардыһыахтаах.
· Дьоңңо-сэргэ5э үтүө сабыдыаллаах буолуолтаах.
· Сиэр-майгы өттүнэн ыраас.
· Кыыс эйэни олохтооччу.
Кыыс ис кэрэлээх, өйдөөх, уһун санаалаах, эйэ5эс чэгиэн,үтүө сабыдыаллаах, алгыһы тар5атааччы  кини  бу сиэринэн - туомунан оло5у туругутар. 
	Түмүктээн эттэххэ, И.М.Гоголев –Кындыл хоһооннорунан кыыс о5о олоххо аналын, сиэрин, атыннык этэххэ, бар5атын табатык ойуулаабыт. Поэт олохтон тугу кэрэхсиирэ, сэргии көрөрө, туохха дьулуһара, тугу күндүргэтэрэ кыыһы кэрэни түстээччигэ холууругар көстөр.                                       

